Білім беру саласы: Таным. 
Бөлімі: «Қарапайым математикалық ұғымдарды қалыптастыру» 
кіріктірілген сабақ (Құрастыру)
Тақырыбы: «Орманға саяхат»
Мақсаты: Балалардың ықылас зейінін, есте сақтау, қабылдауын дамытуға, икемділікті арттыруға дағдыландыру.
Оқу іс–әрекетінің барысы:
Шаттық шеңбер
Амансың ба, алтын күн?!
Амансың ба, көк аспан?!
Амансың ба, достарым?!
Сендерді көрмесем сағынам!
Тәрбиеші: Балалар бүгінгі біздің оқу қызметіміз  күндегіден ерекше. Біз орманға саяхат жасаймыз. Орманға саяхат жасағыларың келе ме?
Балалар: Иә
Тәрбиеші: Олай болса, орманға барайық. Алдымызда екі жол бар екен. Біріншісі қысқа, ал екіншісі ұзын.  Балалар қай жолды таңдаймыз?
Балалар: Қысқа жолды таңдаймыз.
Тәрбиеші: Қысқа жолдың түсі қандай?
Балалар: Қысқа жолдың түсі жасыл.
Тәрбиеші: Ол жуан ба, жіңішке ме?
Балалар: Жуан.
Тәрбиеші: Ал, ұзын жолдың түсі қандай?
Балалар: Ұзын жолдың түсі қызыл.
Тәрбиеші: Ол жуан ба, жіңішке ме?
Балалар: Жіңішке.
Тәрбиеші: Жуан әрі қысқа жолмен орманға барайық. 
Тәрбиеші: Орманға да келдік. Орманның жапырақтары жел соққанда қозғалады, және дыбыс шығарады. (аспапты қозғалтады, жапырақтардың дыбысы шығады) Орманның бізге тапсырмасы бар екен.
 Орманның тапсырмасын орындаймыз ба? Сыйлық алғыларың келе ме?
Балалар: Иә.
1–ші тапсырма: Ағаштарға назар аударайықшы. Біріншісінде  жапырақтар бар ма?
Балалар: Иә бар.
Тәрбиеші: Ал, екінші ағашта ше?
Балалар: Жоқ,ол шырша ағашы.
Тәрбиеші: Қай ағашта жапырақ көп? Біріншісінде ме, екіншісінде ме?
Балалар: Бірінші ағашта жапырақ көп.
Балалар:Екіншісінде тікенектер.
Тәрбиеші: Жарайсыңдар! Дұрыс айтасыңдар. Жапырақтардың түсі қандай?
Балалар: Жапырақтардың түсі жасыл.
Тәрбиеші: Балалар орманның тағы бір сұрағы бар екен.
 Бір жылда неше жыл мезгілі бар?
Балалар:Төрт мезгілі бар. Жаз,күз,көктем,қыс.
Тәрбиеші: Дұрыс айтасыңдар.Әр жыл мезгілінде ағаштардың жапырағының түсі өзгере ме? Ал шыршаның түсі ше?
Тәрбиеші: Ағаштың астына қарайықшы! Кірпілер отыр. Тығылып қалыпты. Олар нешеу?  Санайықшы.
Балалар: Барлығы үш кірпі.
Тәрбиеші:Күн күркіреп жауын жауады. Кемпірқосақ шығады. Балалар түстерін санайды. Түстерін атап береді. Ауа мен демалады.
Тәрбиеші: Иә, дұрыс айтасыңдар. Балалар қарандаршы, жауыннан кейін саңырауқұлақтар шығыпты. Қараңдаршы, олар бірдей ме,  әлде әртүрлі ма?
Балалар: Олар жейтін және улы болады.
Маша адасып кіреді.
Машаға саңырауқұлақты теріп береді.
Тәрбиеші: Бірінші тапсырманы өте жақсы орындадыңдар. Келесі тапсырманы орындауға дайынсыңдар ма?
Балалар: Иә.
Тәрбиеші: Олай болса, алаңға барайық.
2–ші тапсырма: Маша тапсырма береді.
Кемпірқосақтың  түстерінен «Баспалдақ жасау».  Алдымыздағы жолақшаларды ретімен қою керек. Ұзынынан бастап қысқасына дейін. Жолақшаларды орналастырып болсаңдар, санайық.  Барлығы неше жолақша бар екен?
Балалар: 1,2,3,4,5 санап болғанда аю келеді.
· Менің орманыма кімдер келген? Менің құлпынайыма кім тискен?
Тәрбиеші: Сәлеметсіз бе, аю?!  Біздің балалар құлпынайды Машаға теріп берді. Олар тәртіпті балалар! Келіңіз, олар сізге қазір құлпынайды теріп береді.
Сергіту сәті:
 Ормандағы аюдың,
Құлпынайы көп екен.
Теріп – теріп алайық,
Қалтамызға салайық.
Аю:Балалар мен құлпынайды жақсы көремін.  Айтындаршы, ол жеміске жата ма, әлде көгөніске жата ма?
Балалар: Жеміске.
Аю: Балалар, қарандаршы! Менімен бірге достарым келді.  Оларды танисыңдар ма? Түлкі, аю, қасқыр.
 Олар қандай жануар? Жабайы жануар.
Олардың суреттерін құрастырып беріндерші.
Балаларды үш топқа түстер (сары,қызғылт сары,көк)арқылы бөлеміз. Әр топтың спикері сайланады. Әр топ аңдардың іздерімен тасырмаға бару керек.  
Тәрбиеші:Қане, балалар, аюдың тапсырмасын орындап берейік.
Орманға бізге тағы бір қонақ келіпті. Қоянның сендерге айтар сәлемдемесі бар екен.
Ақылды қоян: Сәлеметсіңдер ме, балалар?! Сендер суретті дұрыс құрастырдыңдар. Жарайсыңдар! Бұлар менің де достарым. Сендерге көп рахмет!
 Тәрбиеші Біз екінші тапсырманы да өте жақсы орындадық. Саяхатымызды жалғастыруға  дайынсыңдар ма? Алаңға барып отырайық.
Балалар: Иә, дайынбыз.
 3–ші тапсырма
Тәрбиеші: Олай болса, біз аюға құлпынайын өзіміз жасап берейік. Оның түсі қандай? Дәмі қандай? Пішіні қандай? Шарлардан жасап беру.
Тәрбиеші: Жарайсыңдар! Үшінші тапсырманы да өте жақсы орындадыңдар. Енді балалр көңілді құлпынайларымызды себетке салып аюға берейік . Аю мен Маша қоштасып кетеді.
Тәрбиеші: Жарайсыңдар!  Сендер барлық тапсырманы дұрыс орындадыңдар.  Бүгінгі саяхатымыз ұнады ма? Біз бүгін қайда саяхат жасадық?Онда не көрдік? Машаға қалай көмектестік? Аюға не жасап бердік? 
Балалар: Орманға саяхат жасадық. Жапырақтарды салыстырдық және саңырауқұлақтарды салыстырдық. Жолақшадан баспалдақ жасадық. 
Тәрбиеші: Тағыда саяхат жасап, көп сыйлық алғыларың келе ме? Балалар: Иә.
Тәрбиеші: Енді бізге де кететін уакыт келді. Бақшамызға қайтайық. (Кетіп бара жатқанда себетті көреді. Бір баланы жіберіп. Алғызады.  Ішінде сыйлық болады.)
Тәрбиеші:  Осымен бүгінгі оқу қызметіміз аяқталды.

